KL sukar beri
dukungan
awal Lembaga
Keamanan

di Gaza

Bangi: Malaysia pada ketika ini
sukar untuk memberi dukungan
awal kepada Lembaga Keamanan
yang dipelopori Presiden Ame-
rika  Syarikat (AS), Donald
Trump, bagi menamatkan pe-
rang di Gaza, kata Datuk Seri
Anwar Ibrahim.
Perdana Menteri berkata, ke-
tika ini tiada jaminan yang be-
nar-benar baik terhadap nasib ra-
kyat Gaza dan Palestin di bawah
penubuhan lembaga terbabit, se-
lain menghentikan serangan ga-
nas di wilayah itu.
“Kita agak sukar (memberi du-
kungan) melainkan ada jaminan
yang betul-betul baik dan tegas
soal rakyat Gaza dan Palestin,
pengiktirafan, menghentikan sa-
ma sekali serangan ganas yang
biadab oleh rejim Israel dan me-
mulihkan bantuan kemanusiaan
ini belum dilakukan.
“Jadi, kita sukar untuk mem-
berikan dukungan awal,” kata-
nya kepada pemberita selepas
menunaikan solat Jumaat di Su-
rau Al-Amin, Bandar Baru Bangi
di sini, semalam.
Kelmarin, Trump secara rasmi
melancarkan Lembaga Keama-
nan itu dan menyatakan akan
bekerjasama dengan Pertubu-
han  Bangsa-Bangsa  Bersatu
(PBB) untuk menangani bukan
hanya krisis di Semenanjung Ga-
za, malah di luar wilayah ber-
kenaan.
Media antarabangsa melapor-
kan, wakil dari pelbagai negara
sudah menandatangani doku-
men asas penubuhan organisasi
berkenaan, namun butiran lanjut
mengenai mandat dan piagam
lembaga itu masih belum dipe-
rincikan.
Pada Waktu Pertanyaan Men-
teri di Dewan Malaysia, Selasa
lalu, Perdana Menteri, berkata
Malaysia mengambil pendirian
berhati-hati sebelum menyata-
kan sokongan terhadap penubu-
han Lembaga Keamanan.



